
ACTA DA SESION ORDINARIA DA COMISION INFORMATIVA DE COOPERACION
LOCAL, TRANSFRONTEIRIZA E DE COORDINACION DAS EMERXENCIAS
PROVINCIAIS DO DIA 22/09/2023

ASISTENTES
PRESIDENTE: D. José Carlos Lopez Campos
SUPLENTE D. Roberto José Alvarez Carrero
VOGAIS: D2. Marta Fernandez-Tapias Nufiez

D. Rafael Dominguez Artime

D. Jorge Cubela Lépez

D. Jesus Vazquez Almuifia

D.2 Maria Pilar Ramallo Vazquez

D. Manuel Alejandro Lorenzo Alonso
D.2 Maria Nava Castro Dominguez
D. Carlos Lépez Font

D. Carlos Gémez Prado

D.2 Ana Laura Iglesias Gonzalez

D.2 Digna Rosa Rivas Gomez

D. Gregorio Luis Agis Gomez

D. Javier Iglesias Mougan

D. Xosé Cesareo Mosquera Lorenzo
D.2 Beatriz Lomba Rodriguez

Sendo as doce horas e cinco minutos do dia vinte e dous de setembro do ano dous mil vinte
e tres, relnense no Pazo Provincial os Sres./as. Deputados/as arriba relacionados, en
sesion ordinaria, e baixo a Presidencia de D. José Carlos Lépez Campos. Actlla como
secretaria a xefa do Servizo de Cooperacion, D2 Marina Pifieiro Novo.

Aberta a sesién polo Presidente, pasase 6 estudo dos asuntos incluidos na Orde do Dia,
sobre 0s que recaeron 0s seguintes ditames:

1.- APROBACION DA ACTA DA SESION ANTERIOR

Aprébase a acta da sesion anterior correspondente 4 sesion extraordinaria celebrada o oito
de setembro do ano dous mil vinte e tres co voto favorable de todos os membros da
Comisién.

2.- DITAMINAR A APROBACION DA MODIFICACION DAS BASES REGULADORAS DO
PROGRAMA PROVINCIAL DE INFRAESTRUTURAS E DOTACIONS SINGULARES
PARA A EXECUCION DA AXENDA 2030 (PON2030) (EXPEDIENTE NUM. 2023010533)

Sométese ao ditame da Comision Informativa de Cooperacion Local, Transfronteiriza e de
Coordinacion das Emerxencias Provinciais a seguinte proposta de aprobacion da modificacion
das bases reguladoras do Programa PON2030, de conformidade co establecido nos artigos 123 e
126 do R.D.2568/1986, de 28 de novembro, polo que se aproba o Regulamento de Organizacién,
Funcionamento e Réxime Xuridico das Entidades Locais, con caracter previo a sua elevacién ante
o0 Pleno para a sta aprobacion:

“PROPOSTA DE ACORDO

APROBACION DA MODIFICACION DAS BASES REGULADORAS DO PROGRAMA
PROVINCIAL DE INFRAESTRUTURAS E DOTACIONS SINGULARES PARA A
EXECUCION DA AXENDA 2030 - PROGRAMA PON2030 - EXPEDIENTE 2023010533

ANTECEDENTES

PRIMEIRO. O Pleno da Corporacion Provincial, na sta sesion extraordinaria do dia 6 de marzo
de 2023, aprobou as Bases reguladoras e convocatoria do Programa provincial de infraestruturas
e dotacidns singulares para a execucion da Axenda 2030 — Programa PON2030, publicadas no
Boletin Oficial da Provincia de Pontevedra (BOPPO) nim. 46, do 7 de marzo de 2023, co obxecto
de regular a concesidn, a execucion e a xustificacion das subvencions que se concedan con cargo
a elas.

SEGUNDO. Na base vixésima, relativa a compatibilidade, indicase o seguinte:

“As subvenciéns que se concedan no marco destas bases admiten a compatibilidade con outras
axudas publicas ou achegas de particulares para a mesma finalidade, tanto as outorgadas por
esta Deputacidon coma por outras administracions publicas, incluidos os fondos comunitarios,
sempre que o importe destas, illadamente ou en concorrencia con outras subvenciéns, non supere
0 custo da actividade subvencionada.

Para estes efectos, e en conformidade co disposto no artigo 14.1.d) da LXS e no artigo 33 do
RLGS, unha das obrigas do beneficiario € comunicarlle & Deputacion a obtencién doutras
subvencions ou axudas que financien as finalidades subvencionadas.

No caso de que se obtefia financiamento adicional da Unién Europea, este considerarase que
reverte no 100% da achega municipal. De seguir existindo exceso de financiamento destinarase
a minoracion da achega da Deputacion.

No caso de obterse subvencions doutras administracion, reduciranse proporcionalmente as
achegas do Concello e da Deputacion.”

TERCEIRO. Na base quinta, relativa ao financiamento e contia das subvencions, estipulanse as
achegas minimas dos respectivos concellos segundo a sGa poboacién e a tipoloxia dos
correspondentes proxectos, estando todos os concellos obrigados a realizar unha achega
econdmica minima que oscila entre un 10% e un 35% do orzamento do investimento.

Ante ese esforzo econémico que deben realizar os concellos considérase que, segundo a citada
base vixésima, se prexudican a aqueles concellos que reciban financiamento externo das
administracions autondémicas ou estatal fronte aos que a reciban da Unién Europea, Xa que nos
primeiros casos se reduciran proporcionalmente as achegas do Concello e da Deputacién, e nos
segundos a axuda exterior reverte no 100% da achega municipal.

Para elo, co proposito de favorecer economicamente aos concellos, independentemente da
procedencia da axuda, proponse unha modificacion parcial das bases do Programa PON2030,
cunha nova redaccién da base vixésima.

CUARTO. Na data 14/09/2023 a xefa do Servizo de Cooperacion emite informe favorable e o
19/09/2023 a Intervencidn provincial emite informe de fiscalizacién favorable.

QUINTO. Sométese, asi mesmo, ao ditame da Comision Informativa de Cooperacion Local,
Transfronteiriza e de Coordinacion das Emerxencias Provinciais.

CONSIDERACIONS XURIDICAS

PRIMEIRO. Para permitirlles aos concellos a transformacion necesaria para afrontar os tempos
que vefien avanzando no cumprimento dos obxectivos da Axenda 2030, tendo en conta a singular
forma histérica de ocupar o territorio da poboacion da provincia e sendo por iso un alicerce basico
a necesaria cohesion territorial, confeccionaronse as Bases reguladoras do Programa PON2030.

A0 mesmo tempo, estas bases, dada a sla natureza de ferramenta de asistencia e cooperacion
econdmica coas entidades locais da provincia, tefien o caracter de normativa propia que se lles
atrible aos plans de cooperacion, en virtude da disposicién adicional oitava da Lei 38/2003, de
17 de novembro, xeral de subvencions (LXS).

O programa desefiouse para dar cumprimento a dias finalidades complementarias entre si:

- Proporcionarlles aos concellos da provincia de infraestruturas e dotacions de caracter
singular, é dicir, que dificilmente poderian afrontar con fondos propios ou co Plan
Concellos.

- Avanzar na consecucion dos obxectivos 2030 e nas lifias mestras definidas para os fondos
Next Generation.

SEGUNDO. Co obxectivo de demostrar ainda unha maior cooperacién econémica cos concellos
por parte da Deputacion, e para favorecer &s distintas arcas municipais a obtencion doutras axudas
relativas aos investimentos do Programa PON2030, non discriminando se a axuda é da Unién
Europea ou doutras administracions, ou se se reducen proporcionalmente as achegas do Concello

e da Deputacion, ou se reverte no 100% da achega municipal, procede a modificacion da
redaccién da base vixésima.

TERCEIRO. Dos antecedentes expostos, considérase acreditado o respecto aos principios
establecidos no artigo 129.1 da Lei 39/2015, de 1 de outubro, do procedemento administrativo
comln das administracions puablicas, en canto ao exercicio da sua potestade regulamentaria
conforme aos principios de necesidade, eficacia, proporcionalidade, seguridade xuridica,
transparencia e eficiencia.

A modificacion supén unha medida eficaz e proporcional para afrontar con maior eficacia o
cumprimento dos retos do Programa por parte dos concellos, sendo posible a sua integracion de
forma coherente no marco das bases inicialmente aprobadas e cumpre coa transparencia debida
ao ter que publicarse a sta aprobacion no BOPPO.

CUARTO. Para a modificacién das bases, de conformidade co disposto na base Segunda do
Programa PON2030, en virtude da disposicion adicional oitava da LXS, rexera o establecido nas
stias propias bases, sendo de aplicacién supletoria o establecido na LXS, é dicir que en virtude do
disposto na base Terceira serd o Pleno o érgano competente para a sta aprobacion, seguindo o
mesmo criterio xuridico que para a sta aprobacion inicial, debendo realizarse unha tramitacion
semellante en relacion & necesidade de cumprimento de todos os requisitos de informes,
procedemento administrativo e publicidade.

CONCLUSION

A vista dos antecedentes e das consideracions xuridicas expostas, proponse a modificacion da
base vixésima das Bases reguladoras e convocatoria do Programa provincial de infraestruturas e
dotacions singulares para a execucion da Axenda 2030 — Programa PON2030, de maneira que
guede redactada co seguinte teor literal:

“As subvencions que se concedan no marco destas bases admiten a compatibilidade con outras
axudas publicas ou achegas de particulares para a mesma finalidade, tanto as outorgadas por
esta Deputacién coma por outras administraciéns publicas, incluidos os fondos comunitarios,
sempre que o importe destas, illadamente ou en concorrencia con outras subvencions, non supere
0 custo da actividade subvencionada.

Para estes efectos, e en conformidade co disposto no artigo 14.1.d) da LXS e no artigo 33 do
RLGS, unha das obrigas do beneficiario é comunicarlle & Deputacion a obtencion doutras
subvencions ou axudas que financien as finalidades subvencionadas.

No caso de que se obtefia financiamento adicional, este considerarase que reverte no 100% da
achega municipal. De seguir existindo exceso de financiamento destinarase a minoracion da
achega da Deputacion.”

De acordo cos antecedentes e as consideracions xuridicas, xunto & conclusion, e vistos os informes
da xefa do Servizo de Cooperacion de 14/09/2023 (CSV: UOOIFB6TLCACIZTO0) e da

Intervencion de 19/09/2023 (CSV: 19FN3SS2LM96VGKS5), sométese ao ditame da Comision
Informativa de Cooperacién Local, Transfronteiriza e de Coordinacion das Emerxencias
Provinciais a seguinte PROPOSTA DE ACORDO:

- APROBAR a modificacion das Bases reguladoras e convocatoria do Programa provincial de
infraestruturas e dotacions singulares para a execucion da Axenda 2030 — Programa PON2030 da
maneira gue a base Vixésima queda redactada co seguinte texto:

“As subvencions que se concedan no marco destas bases admiten a compatibilidade con outras
axudas publicas ou achegas de particulares para a mesma finalidade, tanto as outorgadas por
esta Deputacién coma por outras administraciéns pablicas, incluidos os fondos comunitarios,
sempre que o importe destas, illadamente ou en concorrencia con outras subvencions, non supere
0 custo da actividade subvencionada.

Para estes efectos, e en conformidade co disposto no artigo 14.1.d) da LXS e no artigo 33 do
RLGS, unha das obrigas do beneficiario é comunicarlle & Deputacion a obtencién doutras
subvencions ou axudas que financien as finalidades subvencionadas.

No caso de que se obtefia financiamento adicional, este considerarase que reverte no 100% da
achega municipal. De seguir existindo exceso de financiamento destinarase a minoracion da
achega da Deputacion.”

- ORDENAR a publicacion deste acordo no BOPPO e na sede electrénica da Deputacion de
Pontevedra.”

Sometido a votacion este asunto, a Comision Informativa de Cooperacion Local, Transfronteiriza
e de Coordinacion das Emerxencias Provinciais, ditamina favorablemente, cos votos a favor
dos/as deputados/as do Grupo Provincial do PP (9) e do Grupo Provincial do PSdeG-PSOE (6),
e a abstencion do Grupo Provincial do BNG (2).

3.- MOCION DO GRUPO PROVINCIAL DO PSDEG-PSOE PARA INSTAR AO GOBERNO
PROVINCIAL AO MANTEMENTO DO PLAN CONCELLOS E A QUE TODOLOS
INVESTIMENTOS EXTRAORDINARIOS PARA EQUIPAMENTOS E DOTACIONS
MUNICIPAIS DO MANDATO SEXAN REPARTIDOS A TRAVES DE PLANS DE
CONCORRENCIA COMPETITIVA CON CRITERIOS OBXECTIVOS

De conformidade co establecido nos artigos 123 a 126 do Real Decreto 2568/1986, de 28
de novembro, polo que se aproba o Regulamento de organizacion, funcionamento e réxime
xuridico das Entidades Locais, sométese ao Ditame da Comisién Informativa de
Cooperacion Municipal, Cooperacion Transfronteiriza e Cohesién Social a seguinte mocién
con caracter previo a sua elevacion 6 Pleno:

“O Grupo Socialista na Deputacion de Pontevedra, ao amparo da lexislacion vixente,
presenta a seguinte mocion para o0 seu debate e votacion en Pleno:

EXPOSICION DE MOTIVOS

O Plan Concellos supuxo un antes e un despois no financiamento dos 59 concellos da
provincia de menos de 50.000 habitantes. Un cambio cualitativo no xeito de entender a
transformacion desta provincia que foi moito mais ala da obriga legal dun Plan de Obras e
Servizos. A Deputacion de Pontevedra cambiou dun modelo opaco no financiamento
ordinario dos concellos a un plan transparente e baseado no reparto obxectivo dos fondos
provinciais a partir de criterios como a poboacion ou a extension territorial.

A cor politica dos concellos deixou de ser a referencia para ser substituida polos criterios
obxectivos e o financiamento provincial ao municipalismo abandonou os "picos partidistas”
do ciclo electoral para adoptar a forma dunha lifia estable, cunha tendencia mantida ao
crecemento. Ninguén pode afirmar, sen faltar & verdade, que un concello recibiu mais ou
menos do que lle correspondia.

Nos dous ultimos mandatos, as bases do Plan Concellos publicaronse sempre no mes de
novembro, trala aprobacion inicial do Orzamento provincial.

Ademais, cada concello recibiu unha carta informativa do deputado de Cooperacion, de
Xeito que os alcaldes e alcaldesas cofieceron de anteman e de primeira man 0s recursos
provinciais regrados cos que ian contar ao ano seguinte, facilitandolles asi a planificacién
municipal.

O prazo de presentacioén de solicitudes para o Plan Concellos estivo sempre aberto ata 0 1
de xaneiro e a Deputacion resolveu toédalas solicitudes, unha vez recibidos os proxectos e
propostas dos concellos, durante o primeiro trimestre de cada ano. As mesmas regras e 0s
mesmos prazos para tédolos concellos.

O Plan Concellos non s6 fixo mellor a Deputacién, sendn que fixo mellores aos
concellos, porque todos e cada un deles vironse motivados a pofier en marcha un
novo modelo de xestidn de obras e servizos coa certeza de a cada ano habia recursos
estables da Deputacidon para continuar mellorando a atencién que prestan &4 sla
vecifianza. Alcaldes e alcaldesas de todo signo politico, tamén do Partido Popular,
aplaudiron o funcionamento deste instrumento, nacido coa Deputacion que o Partido
Socialista tivo a honra de presidir durante os 8 ultimos anos.

Os dous Uultimos mandatos estiveron tamén caracterizados por un legado de plans
extraordinarios para a construcién de grandes equipamentos e dotaciéns municipais. Foron
adxudicados a partir de bases obxectivas e resoltos con criterios de concorrencia
competitiva. Este reparto complementario de fondos provinciais, dende a Deputacién que
mais fondos regrados transferiu aos concellos en toda Espafia, estimulou como nunca aos
gobernos provinciais a elaborar e materializar proxectos ambiciosos que tefien
transformado de xeito substantivo a vida da slUa vecifianza.

Por todo elo, o Pleno da Deputacion de Pontevedra adopta os seguintes:
ACORDOS:

1. Instar ao Goberno provincial a manter o Plan Concellos como plan Unico de
financiamento regrado ordinario aos concellos de menos de 50.000 habitantes e a
incrementar a sGa dotacibn na mesma porcentaxe en que se incremente o
Orzamento provincial de 2024 e, en todo caso, como minimo, un 3%.

2. Instar ao Goberno provincial a comprometerse a que tédolos investimentos
extraordinarios e complementarios ao Plan Concellos que se liberen ao longo
deste mandato para equipamentos e dotacidons municipais sigan a ser distribuidos
con bases obxectivas e con criterios de concorrencia competitiva.

e

Carlos L6pez Font

Voceiro do grupo provincial socialista

19 Setembro de 2023 ”

Sometido a votacion este asunto, a Comision Informativa de Cooperaciéon Local,
Transfronteiriza e de Coordinacion das Emerxencias Provinciais, ditamina
desfavorablemente a referida mocién cos votos en contra dos/das deputados/as do Grupo
Provincial do Partido Popular (9), e os votos a favor dos/das deputados/as do Grupo
Provincial do PSdeG-PSOE (6) e do Grupo Provincial do BNG (2).

4.- ROGOS E PREGUNTAS

Non houbo.

E non habendo mais asuntos que tratar, a Presidencia d& por finalizada a reunion, sendo as
dez horas e dez minutos, do que, como secretaria, dou fe.

Pontevedra, na data da sinatura electrénica

A Secretaria da Comision,
(documento asinado electronicamente)
Marina Pifieiro Novo

